
				এই পাতাটির মুদ্রণ সংশোধন করা প্রয়োজন। 
vgwiroffes
-হ্যা, এ একেবারে নিশ্চয়। সারাপথ নিৰ্ম্মল ক্ষুন্নমনে ফিরিল।
বাড়ী ফিরিলে অনঙ্গ আগ্রহের সুরে বলিল-হঁ্যা গো, হলো ? কি-রকম দেখলে কুঠীবাড়ী ?
-বাড়ী খুব ভালো। তবে সে কিনে কোনো লাভ নেই। মস্ত বাড়ী, কাছে লোক নেই, জন নেই। আর সে অনেক ঘর-দোর, আমরা এই ক'টি প্ৰাণী সে-বাড়ীতে টিম-টিম করবো-লোক-লস্কর, চাকর-বাকর নিয়ে যদি সেখানে বাস করা যায়, তবেই থাকা চলে ।
অনঙ্গ বলিল-সেখানে বাস করবার জন্যেই ও বাড়ী। কিনছিলে নাকি ? তা কি ক’রে হয় ? এখানে সব ছেড়ে কোথায় মঙ্গলগঞ্জে বাস করতে যাবো! এমন বুদ্ধি না হ’লে কি আর ব্যবসাদার ? আমি ভেবেচি, কুঠীবাড়ী সস্তায় কিনে রাখবে! তা ভালোই হয়েচে, তোমার যখন মত হয়নি, দরকার নেই।
গদাধর ভাবিয়া-চিন্তিয়া কথা বলেন। হঠাৎ কোনো কাজ করা র্তাহার স্বভাবসিদ্ধ নয়। রাত্রে তিনি স্ত্রীকে কলিকাতায় যাওয়ার কথাটা বলিলেন ।
অনঙ্গ বিস্ময়ের সুরে বলিল-কলকাতায় যাবে ? এসব ছেড়ে দিয়ে কলকাতায় সুবিধে হবে ?
-কেন হবে না ? ব্যবসা সেখানে ভালো জমবে।
-বাসও করবে। সেখানে ?

